Практычныя заняткі
Тэма: Дзеепрыслоўе як асобая  форма дзеяслова. Дзеяслоўныя прыметы дзеепрыслоўя (трыванне, стан; дзеяслоўнае кіраванне назоўнікамі; агульнасць асновы; зваротнасць і незваротнасць). Прыметы прыслоўя ў дзеепрыслоўях. Сінтаксічная роля дзеепрыслоўя. Дзеепрыслоўі закончанага і незакончанага трывання, іх утварэнне. Правілы ўжывання дзеепрыслоўяў у сказе.
Тэарэтычны матэрыял:
1. Сучасная беларуская мова: вучэб.дапам. /Л.М. Грыгор'ева [і інш].; пад агул. рэд. Л.М.Грыгор'евай. – 3-е выд., выпр. – Мінск: Вышэйшая школа, 2010. – 621 с.
2. Лекцыя “Дзеепрыслоўе” (на платформе MOODLE).

І. Актуалізацыя раней набытых ведаў:
1. Запішыце азначэнне:
Дзеепрыслоўе – гэта ….

2. Якія граматычныя прыметы дзеяслова і прыслоўя мае дзеепрыслоўе. Свой адказ зафіксуйце ў табліцы:
	Дзеепрыслоўе

	прыметы дзеяслова
	прыметы прыслоўя

	





	








3. Складзіце і запішыце алгарытм утварэння дзеепрыслоўяў. Патлумачце, як утварэнне той ці іншай формы дзеепрыслоўя (трыванне) залежыць ад граматычных катэгорый дзеяслова (трыванне, зваротнасць), ад тыпу спражэння.
4. Прывядзіце прыклады дзеепрыслоўяў закончанага і незакончанага трывання. Патлумачце, якія фактары ўплываюць на выбар суфікса.


ІІ. Выкананне трэніровачных практыкаванняў (пісьмова):
Заданне 1.
Знайдзіце ў сказах дзеепрыслоўі і падкрэсліце ў адпаведнасці з іх сінтаксічнай роляй. Побач у дужках пазначце (трыванне, зваротнасць, пераходнасць). Тлустым шрыфтам выдзеліце суфіксы. Расстаўце патрэбныя знакі прыпынку.
Лезучы ў нерат не пройдзеш уперат. Не заўсёды добра сеўшы добра едуць. Ідучы па кладачцы на бакі не глядзі. Згубіўшы  большае не шкадуй меншага. Пытаючыся – дапытаешся,  а шукаючы – знойдзеш. Пакаштаваўшы салодкага не захочаш горкага. Не пераскочыўшы рэчкі не кажы “гоп”. Седзячы нічога не выседзіш. Не пастаяўшы ў парозе не сунься на кут. Едучы бачком ні з кім не зачэпішся.

Заданне 2.
Утварыце формы дзеепрыслоўяў і запоўніце табліцу. 

	Дзеяслоў
	трыванне зваротнасць
	Аснова інфінітыва / аснова цяперашняга часу
	Дзеепрыслоўі незакончанага трывання
	Дзеепрыслоўі закончанага трывання

	бачыць
	
	
	
	

	вымываць
	
	
	
	

	вярнуцца
	
	
	
	

	гаварыць
	
	
	
	

	глядзець
	
	
	
	

	жыць
	
	
	
	

	зразумець
	
	
	
	

	набягаць
	
	
	
	

	паглядзець
	
	
	
	

	падняць
	
	
	
	

	папрацаваць
	
	
	
	

	разносяцца
	
	
	
	

	разумець
	
	
	
	

	сказаць
	
	
	
	

	смяяцца
	
	
	
	

	спяшацца
	
	
	
	

	схіліць
	
	
	
	

	устрыпянуцца
	
	
	
	

	утвараць
	
	
	
	

	чытаць
	
	
	
	



Заданне 3. 
Знайдзіце і выпраўце памылкі ва ўжыванні дзеепрыслоўяў (перабудуйце і запішыце сказы правільна):
Маўчалі клёны і ліпы каля хат, трымаючы на абсохлым голлі пачарнелае лісце. 
За шалашом, схаваўшыся ад пранізлівага ветру, сядзіць на пні чалавек.
Падымаючыся на гару,  у турыстаў парвалася вяроўка.
Назбіраўшы поўныя кошыкі грыбоў, хлопцаў ахапіў азарт.
Не дайшоўшы да гасцінца, хлопчык павярнуў назад.
Прачытаўшы раман “Людзі на балоце”, мне захацелася даведацца, што будзе далей з героямі твора.
Сплёўшыся карэннем, вольхі трымалі адна адну.
Падыходзячы да школы, у хлопцаў узнікла спрэчка.
Усміхаючыся, дзяўчына глядзіць у мой бок.
Гледзячы праз акно вагона, успамінаюцца малюнкі роднага краю

ІІІ. Кантроль: тэст “Дзеепрыслоўе” на платформе MOODLE. 
Тэст складзены на аснове тэарэтычнага і практычнага матэрыялу, з якім вы працавалі на гэтых занятках. Тэст складаецца з 10 заданняў, час абмежаваны – 10 хвілін; 1 спроба. Тэрмін выканання – 19.05.2020. 

Дамашняе заданне (даслаць на электронную пошту azarka@bspu.by да 25.05.2020):
1. Выканайце марфалагічны аналіз дзеепрыслоўяў, ужытых у тэксце (парадак разбору глядзіце ў кнізе “Беларуская мова: аналіз моўных адзінак”).
2. Ад дзеясловаў, ужытых у сказах, утварыце дзеепрыслоўі.
3. Выпішыце з тэксту дзеепрыметнікі, вызначце стан і час, адзначце ад якой асновы і пры дапамозе якога суфікса ўтвораны дзеепрыметнік.

Быў самы ранак, час, калі пачынае сыходзіць з зямлі туман і з туману, паступова разгортваючы сваімі промнямі яго заслону, выходзіць сонца. Яно яшчэ не грэе. Цьмянае сонцава кола кружыцца за туманавай заслонай над балотамі і вільготнай мякаццю яго сцірае з сябе санлівасць. Туман радзее, а круг сонца ўсё чысцей, усё яскравей і рухавей. Пакуль сонца ў тумане, сабраная ў кроплі раса трымаецца на мураве, а колер муравы мутнавата-зялёны. Птушкі не спяваюць яшчэ, а як бы пераклікаюцца адна з другой пасля ночы. Як толькі ўзнімецца ўгору абмытае росамі сонца, а туман пачне адплываць за асмялеўшым ветрам на ўсход, як бы згаварыўшыся, разам пачнуць свой ранішні спеў птушкі, і густалісты асіннік і бярэзнік заварушацца, гойдаючы тонкімі верхавінамі, падстаўляючы гнуткія свае галіны пад лёгкія і ўчэпістыя птушыныя ногі. Варухнецца мурава пад ветрам і заіскрыцца расой. Залачонымі пырскамі будзе ўзлятаць з-пад ног раса, збітая з муравы, а прымятая нагамі мурава будзе павольна падымацца насустрач сонцу. (Паводле П.Галавача)

Падрыхтуйцеся да рэйтынгавай кантрольнай работы 
[bookmark: _GoBack](“сляпы” дыктант + граматычнае заданне: 1) марфалагічны разбор дзеясловаў, дзеепрыметнікаў, дзеепрыслоўяў, 2) утварэнне дзеепрыметнікаў і дзеепрыслоўяў).
